
				এই পাতাটির মুদ্রণ সংশোধন করা প্রয়োজন। 
$ ዓp রাজমালা । [श्डौित्र
কথিত কাৰ্য্যাবলীর সময় এই নিৰ্দ্ধারণের অন্তর্নিবিষ্ট হইয়াছে। কিঞ্চিদনুধাবন করিলে দেখা যাইবে, ত্রিপুর বংশাবলীর সহিত তুলনায় কৈলাস বাবু প্রভৃতির অবধারিত রাজ্যলাভের শকাঙ্ক সাতাইশ বৎসর অগ্রবর্তী হইলেও মহারাজের স্বর্গারোহণের কাল উভয় মতে পরস্পর পাঁচ বৎসর মাত্র ব্যবধান, এই কারণেই মহারাজের কার্য্যাবলীর সহিত এই নিৰ্দ্ধারণে সময়ের সামঞ্জস্য দেখা যাইতেছে। ইহার কি সূত্র অবলম্বনে সময়ের এবম্বিধ উলটপালট ঘটাইয়াছেন, তাহ কেহই বলেন নাই। ধন্যমাণিক্যের সময় অতিক্রম করিয়া কিঞ্চিৎ অগ্রসর হইলে দেখা যাইবে ; পরবর্তী রাজগণের শাসনকালের সহিত ইহাদের মতের সামঞ্জস্য রক্ষা পায় না । সমগ্র অবস্থা: পৰ্য্যালোচনা করিলে মনে হয়, সেণ্ডিস্ সাহেব অনবধানতা প্রযুক্ত অথবা পূর্ববৰ্ত্তীগণের মত-বিপ্লবে পতিত হইয়া, ধৰ্ম্মমাণিক্য ও ধন্যমাণিক্যের শাসনকালের পরস্পর ওদল বদল করিয়াছেন ; অর্থাৎ ধৰ্ম্মমাণিক্যের শাসনকাল বত্রিশ বৎসর স্থলে একান্ন বৎসর ও ধন্ত্যমাণিক্যের রাজত্বকাল তিপ্লান্ন বৎসর স্থলে ত্রিশ বৎসর অবধারণ করিয়াছেন, এইরূপ অনুমান করা যাইতে পারে। কিন্তু কৈলাস বাবু প্রভৃতির মতের ভিত্তি সম্বন্ধে কোন প্রকার অনুমান করাও অসাধ্য হইয়াছে। এবম্বিধ মত বিরোধ স্থলে ভিত্তিবিহীন মত পরিত্যাগ করিয়া, সামান্য সূত্রমূলক হইলেও সেই মত গ্রহণ করাই কৰ্ত্তব্য বিধায়, ধন্যমাণিক্য ১৩৮৫ হইতে ১৪৩৭ শক পৰ্য্যন্ত (১৪৬৩—১৫১৫ খৃঃ) রাজত্ব করিয়াছিলেন, ইহাই অবধারণ করা হইল ।
ধন্যমাণিক্যের পর, তদীয় জ্যেষ্ঠ পুত্র ধ্বজমাণিক্য সিংহাসনারোহণ করেন। askar, রাজমালা এবং শ্রেণীমালা গ্রন্থে ইহার বিবরণ পাওয়া যায় না। শাসনকাল। সেণ্ডিস্ সাহেবও এই নামটা বাদ দিয়াছেন। কৈলাসবাবু ধবজমাণিক্যের নামোল্লেখ করিয়াছেন, কিন্তু তাহার সময় নির্দেশোপযোগী কোন কথা বলেন নাই। কমিং সাহেবের মতে ইনি এক বৎসরেরও কম সময় রাজত্ব করিয়াছেন। ত্রিপুর বংশাবলীর মত অন্তরূপ ; উক্ত গ্রন্থে পাওয়া যায় ;–
“ক্রেমাগত ছয় বৎসর রাজত্ব করিল।
লয় শ একত্রিশ সনে স্বৰ্গ প্রাপ্তি হৈল ॥”
এই বাক্যে পাওয়া যাইতেছে, ধন্যমাণিক্যের শাসনকালের (১৪৩৭ শকের) পর, ১৪৩৮ শক হইতে ছয় বৎসরকাল (১৪৪৩ শক পর্য্যন্ত) ধ্বজমাণিক্য রাজদণ্ড ধারণ করিয়াছিলেন। ত্রৈপুরী ৯৩১ সন ও ১৪৩৮ শকাব্দায় পার্থক্য নাই। অবস্থানুসারে ত্রিপুর বংশাবলীর মতাবলম্বন করাই সঙ্গত বলিয়া মনে হইতেছে। o,
ধ্বজমাণিক্যের পরলোকগমনের পর, তাহার কনিষ্ঠ ভ্রাতা দেবমাণিক্য arnr, রাজ্যলাভ করেন। ইহার রাজ্যাভিষেকের সময় রাজমালায় শাসনকাল। পাওয়া যায় না। কৈলাস বাবুর মতে ইনি ১৪৪২ শকে (১৫২৩ খৃঃ) সিংহাসনারূঢ় হইয়াছিলেন ; সেণ্ডিস্ সাহেব এবং কমিং সাহেবেরও

